
Tord Lien
Olje- og energiminister

2013 gjekk inn i rekka av gode år i den norske petroleumsverksemda. 
Aktivitetsnivået er høgt. Det blir leitt, det blir funne, det blir utbygt 
og produsert. Norsk olje og gass finn vegen til betalingsvillige 
kundar over heile verda. I tiår har norsk petroleumsverksemd vore 
Noregs største næring og bidratt med massiv verdiskaping, vesent-
leg syssel setting og ringverknader i lokale miljø.
 
Med andre ord har vi mykje å vere stolte av. Eit effektivt og godt 
fundert rammeverk stimulerer  selskapa på sokkelen til å fatte dei 
avgjerdene som skaper størst verdi for fellesskapet. Leverandør-
industrien vår er konkurransedyktig, kunnskapstung og blant dei 
beste i verda på sine felt. Vi har ein miljøeffektiv petroleumsproduk-
sjonen og eit rykte som ein stabil og sikker leverandør av olje og 
gass til marknadene.
 
Røyndomen i dag gir likevel ikkje rom for kvileskjer. For at størst 
mulege verdiar skal skapast frå olje- og gassressursane våre, må vi 
stadig bli betre. Vi må ta framtidas utfordringar på alvor. Dette skal 
vi gjere med klare spelereglar og stadig tilgang på nye lovande 
areal. Føreseielege rammevilkår, også på skatte- og avgiftssida, 
bidrar til god ressursforvaltning og legg til rette både for auka 
 utvinning frå eksisterande felt og for utbygging av mindre funn.
 
Kostnadsnivået på norsk sokkel har vakse det siste året. Trass i nye 
område og spennande funn er store delar av norsk sokkel i ferd med 
å modnast. Dette set lønnsemda i prosjekter og for selskap under 
press. Næringa må ta grep for å halde kontroll på kostnadene. Å 
lykkast med dette er avgjerande for leve opp til resultata frå 2013.
 

Målet med petroleumspolitikken er å få størst mulege verdiar ut av 
ressursane på norsk sokkel; til det beste for fellesskapet. For å oppnå 
dette må alle involverte aktørar gi det beste av seg sjølv.  Innanfor 
klare rammevilkår frå styresmaktene skal vi saman arbeide smartare, 
meir effektivt og velorganisert. Vi må sørge for kunnskapsutvikling, 
innovasjon og ny teknologi. Då, og bare då, står vi rusta for framtida.

Olje- og energiminister

